
O‘ZBEKISTON 
RESPUBLIKASIDA 
ISHBILARMONLIK 
TURIZMINING TASHKILIY-
IQTISODIY MEXANIZMINI 
TAKOMILASHTIRISH YO‘LLARI
Musayeva Shoira Azimovna
Samarqand iqtisodiyot va servis instituti professori

Usmonova Dilfuza Ilhomovna
Samarqand iqtisodiyot va servis ishstituti marketing kafedrasi dotsenti

Annotatsiya: Mazkur maqolada ishbilarmonlik turizmining tamoyillari, turistik biznes subyektlarining iqtisodiy samarador-
ligini oshirish va turizm segmentlarining egallanishi ko‘rib chiqilgan.

Kalit so‘zlar: Ishbilarmonlik turizmi, tamoyil, kommunikatsiya, biznes, samaradorlik, obyekt, subyekt.
Abstract: This article examines the principles of business tourism, increasing the economic efficiency of tourism business 
entities, and taking over tourism segments.

Key words: Business tourism, principle, communication, business, efficiency, object, subject.
Аннотация: В данной статье рассматриваются принципы делового туризма, повышение экономической эффек-
тивности субъектов туристического бизнеса, приобретение туристических сегментов.

Ключевые слова: Деловой туризм, принцип, общение, бизнес, эффективность, объект, субъект.

K I R I S H
Zamonaviy jahon iqtisodiyotida turizm jadal sur’atlar bilan rivojlanadigan sohalardan biri hisoblanadi. Jahon 

turistik tashkiloti ma’lumotlariga ko‘ra oxirgi o‘n yil davomida xalqaro turistik tashriflar soni doimo oshib borgan 
va 2022-yilda 1,5 milliardga etgan. 

Iqtisodiy manfaatlarning ko‘zgusi bo‘lmish ishbilarmonlik turizmi iqtisodiyotning real tarmoqlarini rivojlanti-
rishning faol vositalaridan hisoblanadi. Biznes bor ekan, uni rivojlantirish kommunikatsiyalariga zarurat bo‘ladi. 
Axborot texnologiyalari biznes-sheriklar o‘rtasidagi kommunikatsiyalarning faqat rasmiy qismini qarab olishi 
mumkin, ammo kelishuvlar va muzokaralar yuzma-yuz uchrashuvlarni talab qiladi. Shu munosabat bilan ishbi-
larmonlik turizmini qo‘llab-quvvatlovchi iqtisodiy mexanizmini shakllantirish davr talabi bo‘lmoqda. 

M A V Z U G A  O I D  A D A B I Y O T L A R N I N G  T A H L I L I 
Ishbilarmonlik turizmining ijtimoiy-iqtisodiy ildizlari, ehtiyojlari va manfaatlarini tadqiq qilish jahon olimlar-

ining diqqat markazida bo‘lib qolmoqda. 
I.V. Zorin va V.A. Kvartalnovlar ishbilarmonlik turizmini “daromad olmagan holda xizmat maqsadlarida 

vaqtinchalik xizmat safarlari va sayohatlarda bo‘lish, shu jumladan anjuman, kongress va hokazolarda ishtirok 
etish”, deb ta’riflaydilar. Balabanov I.T. va Balabanov A.I. ushbu atamani “biznesmenlarning ish yuzasidan 
sayohatda bo‘lishi”, deb izohlaydilar. 

Smirnova O.A. tomonidan berilgan ta’rif quyidagicha: Ishbilarmonlik turizmi – bu ish vaqtida insonlarning 
harakatlanishi va joyini o‘zgartirishi vaqtida vujudga keladigan munosabatlar va hodisalar majmuasidir. Odatiy 
yashash va ishlash joyidan farqli o‘laroq bu harakatlanishning asosiy motivatsiyasi turli ishchi uchrashuvlar, 
kongresslar, anjumanlar, ko‘rgazmalar, yarmarkalar insentiv-tadbirlarda qatnashishdan iborat.

Satsulina I.A.ning fikricha “ishbilarmonlik turizmi ishbilarmonlik kommunikatsiyalarni, axborot va texnologi-
yalarni almashishni, yangi sheriklar va bozorlarni izlash, PR-tadbirlar, personalni o‘qitish va korporativ madani-
yatni rivojlantirishni o‘z ichiga oladi”. 

Tadqiqot jarayonida tizimli yondashuv, abstrakt-mantiqiy fikrlash, guruhlash, taqqoslash, omilli tahlil, tan-
lanma kuzatish usullaridan foydalanilgan.

T A H L I L  V A  N A T I J A L A R
■	 Ishbilarmonlik turizmining turlarini aniqlashtirish hamda unga bo‘lgan talabni ilmiy asoslash turistik 

biznes subyektlarining faoliyatini yo‘naltirishga xizmat qiladi;

■	 Samarqand viloyatida ishbilarmonlik turizmini muvofiqlashtiruvchi organning taklif qilinishi hududiy ish-
bilarmonlik turizmining iqtisodiy samaradorligini oshirishga olib keladi;

■	 Xizmat safari va tadbirkorlik turizmi segmentlarining egallanishi viloyatda turizm salohiyatini oshirishga 
xizmat qiladi. 

Ishbilarmonlik turizmini rivojlantirishni o‘rganish avvalo turizmning bu turi obyektlari va subyektlari, uning 
ijtimoiy-iqtisodiy ildizlari va xususiyatlarini ajratishni taqozo qiladi. SHu munosabat bilan tadqiqotda ishbilar-
monlik turizmining iqtisodiy asoslariga e’tibor qaratilgan. Ishbilarmonlik turizmining o‘ziga xos xususiyatlar-
idan biri sayyoh va turistik tashkilotdan tashqari yana bir ishtirokchi – tadbirkorlik subyektining manfaatlar-
ining hisobga olinishidir (1-jadval). Bizlar olib borgan izlanishlar shuni ko‘rsatdiki, ushbu uchinchi subyektning 
bozordagi harakatlari hamda kommunikatsiyalar tizimi mamlakatda ishbilarmonlik turizmining tamoyillarini 
shakllantirishda asosiy o‘rin egallaydi. Qaysi mamlakatda biznesga oid muloqotlar shaffof va erkin tartibda 
amalga oshirilgan bo‘lsa ishbilarmonlik turizmi ham shu erda keng qamrovli hamda ko‘p qirrali bo‘ladi. 

1-jadval: Hududiy ishbilarmonlik turizm subyektlarining iqtisodiy manfaatlari*
Subyekt Umumiqtisodiy manfaat Xususiy manfaat

Turist (xizmat 
safaridagi shaxs)

YUklatilgan vazifalarni tez va 
samarali bajarish Moddiy va ma’naviy ehtiyojlarni yuqori darajada qondirish

Turistik tashkilot Raqobatda ustunlikni oshirish, 
bozor segmentini egallash Doimiy mijozga ega bo‘lish, daromad olish

Xo‘jalik subyekti Kommunikatsiyalar samaradorligini 
oshirish, xarajatlarni kamaytirish

Xizmat safari samarasini oshirish, mablag‘lar sarfini nazorat 
qilish va optimallashtirish, ijtimoiy maqsadlarga erishish.

*Muallif ishlanmasi

Bugungi kunda O‘zbekistonda turizmni rivojlantirish yo‘nalishlaridan biri ishbilarmonlik turizmiga e’tiborni 
kuchaytirishdan iborat. Buning uchun mamlakatimizda ishbilarmonlik turizmini bozor kommunikatsiyalarining 
oddiy va ommaviy shakliga aylantirish zarur bo‘ladi. Nazariy jihatdan qaraydigan bo‘lsak, har qanday biznes-mu-
loqot turistik tadbir ko‘rinishda bo‘lishiga sharoit yaratish lozim, ya’ni muloqotlar ruhiy ko‘tarinkilik, o‘zaro hurmat 
va hamkorlik sharoitda tashkil etilishi muhim. Amaliyotda ishbilarmonlik turizmining iqtisodiy asoslanishi va eng 
muhimi foyda keltirishi uning shakllari, joyi va o‘tkazish tartibini belgilab bermoqda. Demak, ishbilarmonlik tur-
izmini tashkillashtirilgan shakllarini rivojlantirish avvalo ularning foydaliligini oshirishni talab qiladi.

Ishbilarmonlik turizmining viloyat iqtisodiyoti real sohalarning barcha tarmoqlarini qamrab olishi turli xo‘jalik 
subyektlari va boshqaruv organlarining harakatlarini maqsadga yo‘naltirilishini taqozo qiladi. Xizmat yuzasidan 
amalga oshirilayotgan kirish va ichki safarlarni tartiblashtirish ularni yagona tizim sifatida faoliyat ko‘rsatishiga 
yo‘naltirilishi lozim. Ekspert so‘rovini o‘tkazish jarayonida mutaxassislar tomonidan ishbilarmonlik turizmining 
rivojlanmaganligi xo‘jalik subyektlarning safarlar bo‘yicha turistik tashkilotlar bilan hamkorlik darajasining past-
ligi to‘g‘risida fikr yuritilgan. Xususan, viloyat miqyosida ishbilarmonlik turizmi bo‘yicha muvofiqlashtiruvchi 
organ tashkil qilish zarurligi bo‘yicha takliflar kiritilgan. Xorijiy olimlar tomonidan bunday organni shakllantirishda 
turistik klaster tuzish taklif qilingan. Hududiy ishbilarmonlik turizmini rivojlantirish esa xizmat tashriflari mavjud 
bo‘lgan barcha manbalarni qamrab olishi lozim. Buning uchun xo‘jalik subyektlarining xalqaro va ichki aloqala-
rini tashkil qilish turistik biznes bilan o‘zaro muvofiqlashtirilishi talab qilinadi, ya’ni viloyat iqtisodiyotining barcha 
tarmoqlariga ta’sir o‘tkazish imkoniga ega jamoat tuzilmasi zarur. 

SHu munosabat bilan bizlar Samarqand viloyati hokimi huzurida ishbilarmonlik turizmini muvofiqlashtiru-
vchi Markazini (ITMK) tashkil qiladi.

Turizm bozori ishtirokchilari ham ishbilarmonlik turizmini to‘liq mas’uliyat bilan qabul qilishlari uchun iqti-
sodiy asos yaratilishi lozim bo‘ladi. Ishbilarmonlarni qabul qilish va ularga xizmat ko‘rsatishning standartlari, 
biznes-tur xarajatlari, tashkiliy va iqtisodiy sharoitlar va hokazolar hal etilishi bilan birga safarlarning moliyaviy 
jozibadorligini oshirish muhim jihatlardan biri hisoblanadi. SHu bilan birga, sanab o‘tilgan uchta subyektlarning 

manfaatlarini e’tiborga olish va ularni qiziqtirish bo‘yicha maxsus tashkiliy-iqtisodiy mexanizm talab qiladi. Moti-
vatsion mexanizmi ishbilarmonlik turizmi jarayoni ishtirokchilarini birgalikdagi harakatlarga undovchi tizim va 
tartibni o‘zida mujassamlashtiradi (2-rasm). 

2-rasm: Ichki ishbilarmonlik turizmining motivatsion mexanizmi

Ushbu mexanizmning markaziy elementi – bu tadbirkorlik subyekti va turistik tashkilot o‘rtasida hamkorlik 
yoki sherikchilik shartnomasidir. Buning sabablariga birinchidan, xo‘jalik amaliyotida shartnoma asosiy hujjat 
hisoblansa, ikkinchidan tadbirkorlik subyekti xizmat safarida bo‘lgan xodimning qonuniy vakili hisoblanadi.

Ushbu sxemada tadbirkorlik subyekti deganda ishlab chiqarish korxonalari, barcha turdagi davlat tash-
kilotlari, tadbirkorlar, nodavlat notijorat tashkilotlari va hokazolarni, ya’ni fuqarolik munosabatlar subyektlarini 
tushunamiz. 

Turistik tashkilotlar deganda turistik xizmatlarni taklif qiluvchi barcha tashilotlar, jumladan turistik firma, 
mehmonxona, ovqatlantirish tashkiloti, transport, gid-tarjimon, ekskursiya, reklama va tashkiliy, yuridik, sug‘urta, 
madaniy-hordik xizmatlari ko‘rsatadigan tashkilotlarni tushunamiz. 

Ushbu rasmning amaliy jihatlarini ko‘rib chiqadigan bo‘lsak, korxona va boshqa tadbirkorlik subyektlari 
xizmat safari ko‘p takrorlanadigan hududdagi turistik tashkilot bilan uzoq muddatli shartnoma tuzadi. Masalan, 
avtomobil yo‘llarda ko‘prik qurilish tashkilotlari butun mamlakat bo‘yicha faoliyat ko‘rsatishi ishchilarni vaxta 
usulida xizmat safariga yuborilishini taqozo qiladi, ya’ni ishchi va mutaxassislarning bir qismi doimo 10-15 kun 
obyektda bo‘lishlari zarur. Demak, ularga arzon va munosib yashash joyini ta’minlab berish kerak va bu vazifani 
joylardagi turistik tashkilotlar bajarishi mumkin. SHartnomada tomonlarning barcha majburiyatlari va javobgar-
ligi to‘liq kelishib olinadi. 

Tadbirkorlik subyekti xodimlarning xizmat safarining taxminiy grafigi, ularning soni, yashash muddati, 
qo‘shimcha xizmatlar, madaniy dastur hamda ogohlantirish tizimi bo‘yicha majburiyatlarini o‘z zimmasiga oladi. 
Turistik tashkilot o‘z navbatda xodimlarni shu zahoti joylashtirish, kelishilgan xizmat paketini bajarish, bevosita 
tashkilot bilan hisob-kitoblar qilish, safardagi xodimning ishlash bo‘yicha sharoit yaratish va boshqalarni bajar-
ishni zimmasiga oladi.

Turistik tashkilotning manfaatlari shu korxona orqali bozorning ma’lum segmentiga kirib borish, doimiy 
mijozga ega bo‘lish, daromad olish va kafolatlangan buyurtma hajmiga ega bo‘lishdan iborat bo‘ladi. 

Motivatsion mexanizmning muhim jihatlaridan biri – bu o‘zaro imtiyozli iqtisodiy siyosatni olib borishdir. 
Turistik tashkilotlar tomonidan korxonalarga bir qancha engilliklar taklif qilinishi mumkin deb hisoblaymiz. Jum-
ladan, “kesh-bek” (cash-back) tartibini qo‘llash, ya’ni korxona tomonidan shartnomadagi majburiyatlar bajarilsa, 
to‘lovning ma’lum kichik foizini qaytarish yoki zaxira sifatida korxona hisobiga yozib qo‘yish. Bugungi kunda 
ko‘plab firmalarda bu tartib bonus xaritasi sifatida muvaffaqiyatli qo‘llanmoqda. Xizmat safaridagi xodimga ish-
lash uchun qo‘shimcha sharoit yaratib berish ham katta yordam sifatida qabul qilinadi. Imtiyozli siyosat ko‘rin-
ishlariga guruhlarga xizmat ko‘rsatish chegirmalari, oldindan xabar berish chegirmalari, xizmatlar paketi uchun 
chegirmalar kabi ko‘plab tadbirlar kiradi. Ularning taklif qilinishi mijozga e’tiborni namoyish qiladi va tadbirkorlik 
subyektining ijobiy reaksiyasiga asos yaratadi. 

Ishbilarmonlik sayohatchilarda kuzatiladigan samara tashrifdan qoniqish darajasining oshishi, vaqt va mab-
lag‘ning tejalishi, xizmat maqsadlarining to‘liq bajarilishi, shaxsiy maqsadlarga erishish kabi ko‘rsatkichlarda 
aks etadi.

irish muammolaridan xolis bo‘lish, xodimlarga sharoit yaratib berish, xizmat safari xarajatlarini tejash, sayo-
hatlarning unumdorligi oshishi kabi ko‘rsatkichlarda aks etadi.

Hududiy turizm miqyosida erishiladigan samara turistik oqimning oshishi, uning barqarorlashishi, turizmda 
mavsumiylik omilining ta’sirini kamaytirish, hududda biznes muhitining yaxshilanishi va korxonalar o‘rtasidagi 
kommunikatsiyalarning mustahkamlanishi, natijada yalpi hududiy mahsulotning oshishida namoyon bo‘ladi. 
Shu bilan birga turizmning boshqa turlarini rivojlanishiga ham turtki bo‘lishini hisobga olish lozim.

Ishbilarmonlik turizmining samaradorligini mazmuni bo‘yicha to‘g‘ridan-to‘g‘ri va bilvosita turlarini ajratish 
ham maqsadga muvofiq bo‘ladi. 

To‘g‘ridan-to‘g‘ri samara odatda miqdoriy ko‘rsatkichlar bilan baholanadi va shu vaqtning o‘zida namoyon 
bo‘ladi. Bilvosita samara esa ko‘pincha turdosh tarmoqlar va hamkor subyektlarda kuzatiladi, nisbiy ko‘rsat-
kichlar yordamida baholanishi mumkin va kelgusi davrlarda namoyon bo‘ladi. Bilvosita samara ko‘pincha ijti-
moiy tabiatga ega bo‘lib jamiyatning turli jabxalarida ko‘rinadi.

Shuni e’tirof etish lozimki, to‘g‘ridan-to‘g‘ri iqtisodiy samara bilan birga viloyatda turizm infratuzilmasini 
rivojlantirish bilan bog‘liq samara ham salmoqli o‘ringa egadir.

Olib borilgan hisoblarimiz shuni ko‘rsatdiki, ishbilarmonlik turizmini rivojlantirishga qaratilgan ilmiy-uslubiy 
takliflar birinchi o‘rinda xizmat yuzasidan amalga oshirilgan tashriflarning aksariyat qismini turistik-joylashtirish 
biznesiga bog‘laydi. Demak, ilmiy uslubiy takliflarning joriy etilishini tahlil qiladigan bo‘lsak 2023-yilda 2022-
yilga nisbatan quyidagi samaraga erishiladi: 

●	 Respublika markaziy va xalqaro tashkilotlar tomonidan uyushtiriladigan tadbirlardan tashqari Samar-
qand turistik operatorlarning tashabbusi bilan tashkil qilinadigan xalqaro biznes sayohatlarni targ‘ib 
qilish bo‘yicha. MICE-turizmga viloyat turistik va mehmonxona biznesini jalb qilish orqali kirish turizmi 
bo‘yicha xorijiy fuqarolarning tashriflari 2022-yildagi 119012 dan 2023-yilda 150000 tashrifgacha oshiril-
ishiga erishiladi. Agar xorijiy tashrif bo‘yicha bir kunlik daromd 140 AQSH dollari bo‘lsa bir yillik samara 
4340 ming AQSH dollariga teng bo‘ladi;

●	 mehmonxonalarda qo‘shimcha ravishda 10 mingga yaqin mijoz joylashtiriladi, tunab qolishlar soni 20 
foizga oshadi.

●	 Ko‘chma va vaxta usulidagi ishlab chiqarish xodimlari tashriflari bo‘yicha. Qurilish, sanoat ishlab chiqa-
rish va transport sohasida ishchilar va mutaxassislarni vaqtincha joylashtirishda mehmonxonalar xizma-
tini rivojlantirish natijasida ushbu segmentda o‘rtacha 20 ming kishi joylashtiriladi va tunab qolishlar soni 
20 foizga oshiriladi.

Bizning fikrimizcha, ishbilarmonlik turizmining iqtisodiy samarasini hisoblash uchun ikki turdagi to‘g‘ridan 
to‘g‘ri samarani hisoblash lozim bo‘ladi, ya’ni :

Viloyat turizmi miqyosidagi iqtisodiy samara. 

Viloyat miqyosida ishbilarmonlik turizmining iqtisodiy samarasi quyidagilarni o‘z ichiga oladi:

∆Nb ‒ishbilarmonlik tashriflar sonining o‘sishi;

∆Nt.o. ‒ ishbilarmonlik turistlarni turistik-mexmonxona biznesi tomonidan qamrab olish darajasining oshishi;

∆ C ‒ bir turistga ko‘rsatilgan turistik xizmat hajmining oshirilishi.

Xo‘jalik subyektlari miqyosidagi iqtisodiy samarani quyidagi jadvalda keltirilgan tartibda aniqlash mumkin 
(2-jadval):

2-jadval: Ishbilarmonlik turizmi segmentlarini rivojlantirishning iqtisodiy samarasi*

№ Ishbilarmonlik 
tashrif turi Hisoblash formulasi Tavsifi

Boshqa 
turistik 
xizmat

1
Ish yuzasidan 
xodimlarning 
harakatlanishi

∑ (Nx*O + Nt*Mx)*Tx;
∑ – yil davomida rejalashtirilgan 
xizmat safarlari yig‘indisi

Nx – safar qiluvchilar o‘rtacha soni:
Nt – mexmonxonada tunab qoluvchilar soni;
Tx – xizmat safari o‘rtacha davomiyligi
O – ovqatlanish xarajatlari;
Mx – mexmonxona xarajatlari;

Yo‘q 

2
Xizmat yuzasidan 
tadbirlarda ishtirok 
etish

∑ [(Tr + O)*I]
∑– yil davomida rejalashtirilgan 
tadbirlar soni

Tr – transport xarajatlari;
O – ovqatlanish xarajatlari;
I – tadbir ishtirokchilari soni

Ha

3 Malaka oshirish 
tashriflari

∑ [N * (O + MX) *Tmo]
∑ – yil davomida malaka oshirish 
reja

N – malaka oshirish kurslari ishtirokchilari soni;
O – ovqatlanish xarajatlari;
Mx – mexmonxona xarajatlari;

Ha

4

Savdo 
shartnomalari 
doirasidagi 
tashriflar

∑ (N*O + ke* N*Mx)
∑ – reja bo‘yicha tashriflar soni

N – tashrif buyuruvchilar o‘rtacha soni;
ke – tunab qolish koeffitsiyenti;
O – ovqatlanish xarajatlari;
Mx – mexmonxona xarajatlari;

Ha

5 Inspeksion 
tashriflar

∑ (Nx*O + Nt*Mx)*Tx;
∑ – yil davomidagi inspeksion 
safarlar rejasi

Nx – safar qiluvchilar o‘rtacha soni:
Nt – mexmonxonada tunab qoluvchilar soni;
Tx – xizmat safari o‘rtacha davomiyligi
O – ovqatlanish xarajatlari;
Mx – mexmonxona xarajatlari;

Yo‘q

6
Tadbirkorlik 
maqsadlaridagi 
tashriflar

∑ (Nx*O + Nt*Mx)*Tx;
∑ – yil davomidagi safarlar soni

Nx – safar qiluvchilar o‘rtacha soni;
Nt – mexmonxonada tunab qoluvchilar soni;
Tx – safarning o‘rtacha davomiyligi
O – ovqatlanish xarajatlari;
Mx – mexmonxona xarajatlari;

Ha

7 Tijorat tashriflari Ha

8

Korxona 
rahbariyatining 
boshqa 
topshiriqlarini 
bajarish

∑ (Nx*O + Nt*Mx)*Tx;
∑ – yil davomidagi safarlar soni

Nx – safar qiluvchilar o‘rtacha soni;
Nt – mexmonxonada tunab qoluvchilar soni;
Tx – safarning o‘rtacha davomiyligi
O – ovqatlanish xarajatlari;
Mx – mexmonxona xarajatlari;

Ha

9

Alohida 
shaxslarning 
ishbilarmonlik 
tashriflari

∑ (O + Mx)*Tx;
∑ – yil davomidagi safarlar soni

Tx – safarning o‘rtacha davomiyligi
O – ovqatlanish xarajatlari;
Mx – mexmonxona xarajatlari;

Yo‘q

*Muallif tomonidan ishlab chiqilgan

Ishbilarmonlik turizmini rivojlantirish choralari Samarqand viloyati turizmini yuqori bosqichga ko‘taradi va 
turizmning yangi yo‘nalishlarini ochishga imkon yaratadi.

X U L O S A  V A  T A K L I F L A R
O‘zbekiston iqtisodiyotining jadal rivojlanishi, yangi O‘zbekistonning iqtisodiy asoslarini mustahkamlash 

strategiyasini amalga oshirilishi turizm xizmatlarining real tarmoqlarga kirib borishini taqozo qilmoqda. Bu 
birinchi o‘rinda xalqaro ishbilarmonlik aloqalarning kengayishi bilan bog‘liq bo‘lsa, ikkinchi tomondan mam-
lakatimiz ichida ishbilarmonlik tashriflarning samaradorligini oshirish muammosini oldinga surmoqda. Ishbilar-
monlik turizmining turizm sohasidagi eng istiqbolli va jozibador segmenti sifatida qaralishi uning ahamiyatini 
yanada oshirmoqda. Ayniqsa, viloyatlarning turizm salohiyatini oshirishda ishbilarmonlik tashriflarni tartiblasht-
irish dolzarb masala hisoblanadi. Olib borilgan nazariy va amaliy izlanishlar hamda ilmiy-uslubiy tahlillar quy-
idagi xulosalarga asos bo‘lmoqda:

■	 Turizm sohasiga oid ilmiy izlanishlarda ishbilarmonlik turizmga katta e’tibor berib kelinmoqda. SHu 
bilan birga “ishbilarmonlik turizm” atamasini ta’riflashda bugungi kunda bir to‘xtamga kelinmagan. Olim-
larda aynan qaysi xizmatlar va qaysi xususiyatlar turizmning ushbu turini boshqalardan farqlaydi degan 
savolga turli javoblar keltirilmoqda. Shu bilan birga sayohatlarning maqsadlarida “ishbilarmonlik” maz-
munini kengaytirish zarurati ham mavjud. 

■	 Oxirgi yillarda O‘zbekiston Respublikasida turizm sohasini jadal rivojlantirish, turistik resurslarni ken-
gaytirish va infratuzilmasini mustahkamlashga katta e’tibor berilmoqda. Ayniqsa pandemiyadan keyin 
turistik salohiyatni yanada oshirishga qaratilgan siyosatning ijobiy samara berishini ta’kidlashimiz 
mumkin. 

■	 Ishbilarmonlik turizmini tashkiliy jihatlari hududiy ijtimoiy-iqtisodiy rivojlanishiga ijobiy ta’sir ko‘rsatishi 
aniqlangan. Taklif qilinadigan ilmiy natijalarning iqtisodiy samarasi asosan uchta bo‘g‘inda namoyon 
bo‘ladi: turistik tashkilotlarda faoliyat barqarorligi va daromad ko‘payishi, korxona va tashkilotlarda 
biznes tadbirlar xarajatlarining optimallashishi, hudud miqyosida ishbilarmonlik muhitining rivojlanishi. 
Maqolada ishbilarmonlik turizmidan olinadigan iqtisodiy samarani hisoblash uslubiyati taklif qilingan 
bo‘lib uni amaliyotda qo‘llash imkoniyati ko‘rsatilgan.

